
SEMBAHJANGAN TIONGHOA
DAN TOEDJOEANNJA.

Mengoendjoek atsal-oetsoel, sebab-sebab, maksoed
dan toedjoean, serta kafaedahan dan kabaek-

an jang orang bisa dapet darl oepatjara dan
kablasa’an sembahjang boeat melakoe-
ken pemoedja’an Agama atawa poen

MAKSOEDNJA PENERBIY.

Toedjoeannja ini hoekoe-boekoe ketjil ada breat mengasih liat
dengen satjara ringkes dan saderhana pemandangan dan philosofie
dari Sam Kauw, jaitoe Buddhisme (Hoed Kauw). Confucianisme
(Khong Kauw) dan Taoisme (Too Kauw) tentang herbagi-bagi soeal
jang berhoeboeng dengen Agama dan Kapertjajaiin Tionghoa, dan
demikian poen peladjaran boeat mendapetin kamadjcean batin dan
katentreman hidoep, scepaja orang Tionghoa bisa mengenal lebih
back pada Agama dari lelochoer sendiri

Laen-laen boekoe samatjem ini aken lekas diterbitken.

Siapa setoedjoe pada ini pembatja'an herdaklah bertaoeken adres-
nja pada kita soepaja bisa dikabarken pada saban kalih soedah
sedia jang baroe.

Pada marika jang merasa tjotjok sama isinja ini boekoe kita
moehoen soeka bantce perkenalken pada sobal-sobatnja soepaja ini
penjiaran bisa bertambah loeas, boeat mana terlebih doeloe kita
hatoerken banjak terima kasih.

BOEKHANDEL ,MOESTIKA.”

SEDIKIT KATERANGAN. i

Dalem tempo belakangan ini, sasoedahnja banjak
pendoedoek Tionghoa dipengarochin oleh pendidikan
dan aliran Barat, ada banjak orang jang, maski tida
memelok laen Agama, telah lepasken adat kabiasa’an
sembahjang pada leloehoer, malaikat dan sabaginja
jang mendjadi sabagian dari atoeran Agama Tionghoa,

Ini perobahan telah moentjoel oleh lantaran banjak
sekalih orang jang tida mengarti lagi maksoed dan
toedjoeannja itoe sembahjangan, apa kagoena'an dan
kafaedahannja, dan kabaekan bagimana jang orang
bisa dapet dari sitoe.

Beeat peneehken ini satoe kakeerangan jang soedah
lama dirasaken dalem kalangan Sam Kauw atawa
Agama Tionghoa, maka sekarang kita terbitken ini
boskoe ketjil jang memberi berbagi-bagi kalerangap

fenfang gembahjangan Tienghea danm toedjeeann|a,

katesangan mana soedah perna djoega dibatjaken da-
lem Radio Lezing dari V.O.R.O. moelai dari
September sampe December 1941.

Seepaja jang membatja djadi insjaf pada harga dan
kafaedahannja sembahjangan Tlonghoa inilah ada
pengharepan dari

Penoelis dan penerbitnja,
KT N

Tiitjeereeg 26-1-'42,

Perkata’an feng jang di pagina 47 saris 10 moes:
linja §ang,

Sembahjangan Tionghoa dan
Toedjocannja.
Ra

Dalem pembitjara’an tentang Klenteng Tionghoa ada
diseboet djoega hal sembahjang dan oepatjaranja.
Sekarang saja maoe tjoba bitjaraken soeal sembah-
jangan Tionghoa dengen lebih djelas lagi.

Apa jang dalem bahasa Melajoe eemoemnja dina-
maken ,sembahjangan” sabenernja satjara kasar boleh
dibagi djadi doea matjem : sembahjang dengen dowa-
dowa sadja, dan sembahjang menjoegoeh jang diserta-
ken sesadjdn. Boeat jang pertama boleh dilakoeken
dengen bakar deepa (hio) sadja, sedeng jang kadoea
ada disadjiken banjak atawa sedikit barang makanan

1




PEMANDANGAN SAM KAUW.

atawa minoeman.

Sembahjang dengen dowa-dowa poen ada doea
matiem: jang mengando2ng permochoenan dan jang
tjoemah oefjapken poed ji-poed jian.

Dowa jang disertaken permoehoenan, seperti boeay
dapet berkah, kaselametan, pertoeloengan, karinganan
dari kasoekeran, kasampean apa jang diharap, dan

sabaginja lagi, biasa ditoedjoeken boekan sadja pada
machloek-machloek jang dianggep soetji, tapi djoega
pada orang toea sendiri jang telah meninggal doenia,
jang lantaran ada teriket oleh tali katjinta’an pada fa-
milienja jang masih hidoep di doenia, maka dianggep
selamanja sedia boeat memberi perloeloengan pada
marika jang inget, taro hormat, dan maehoen berkah

padania,

Dowa-dowa poedjian biasanja tjoemah ditoedjoeken
pada Malaikat-malaikat, Buddha-buddha, Dewa-dewa,
Machloek-machloek Soetji, atawa peen erang jang
terpandang, atawa soedah termasoek, pada golongan
soetji, Itee dowa dowa boekan berisi poedjian me-
loeloe, hanja ada djoega — dalem halnja golengan
Buddhist — jang beroepa oedjar-oedjar dari satoe
kitab soetji jang orang haroes apalin dalem ingetan
dan oetjapken itoe, dengen soeara perlahan atawa
njaring, dari bermoelah sampe pengabisan jang ter-
kadang mengambil tempo sampe itoeng djam. Boleh
djoega orang oetjapken dengen batja itoe kitab. Dja=
dinja disitoe ada terdapet boskan sadja poedii-poed|is

:‘




PEMANDANGAN SAM KAUW.

an, hanja nasehat dan peladjaran darl itoe machloek
soetjl jang dipoedja. Inilah ada mirip seperti dowa=
dowa Islam jang meminta orang menjeboet oedjar-
cedjar dar: kitab Koerin. '

Menoeroet kapertjaja'an Buddhist dan Taoist, kapan
orang oetjapken itoe dowa-dowa jang beratsal dari
kitab- kitab soetji, maski tida madjoeken permoehoen-

an satoe apa, bisa djoega mendapet berkah kaselamet-
&n, kasoetjian dan kabaekan lahir dan batin. Malah
ada jang bilang, kapan samatjem dowa orang oetjap-
ken besoelang-oelang sakean banjak kalih, ia nanti
bisa poenjaken samatjem kapandean alawa kasoetjian
lang loear blasa dan bersifat gaib,

®da dioega oedijar-oéd|ar saétil [ang amat pended;

seperti ,O-mi-to Hoed,” jaitoe nama dari Buddha
Amitabha, jang kapan dioetjapken sasiboe kalih, kata-
nja nanti bisa menganter itoe erang poenja roh, kapan
ia meninggal doenia, ka alam sorga sabelah Barat,
jang dikeeasain oleh itoe Buddha, dimana itoe roh
bisa alamken kaberoentoengan kekel, Ini matjem dowa
djadinja ada seperti dikiran dari orang Islam, jang
oetjapken ,La lllaha il Allah” teroes-meneroes, atawa
mantram dari bangsa Hindoe ,Aum Mane Padmi
Hum+” Ini ostjap-oetjapan pendek jang mengandoeng
artian resia, kapam dioelangin teroes dengen giat dan
soedjoet, katanja #da poenja kamandjoeran bheeat
memberi kaberkahaii,

Nowa.dewa Tienghoa jang Hitnedjoeken pads Riid:




PEMANDANGAN SAM KAUW.

dha, Kuan Vin atawa poen salah-satce machloek soetj)
jang laen, biasa dibatjaken di moeka altaar, jaitoe me-
dja sembahjang, dengen disertaken doepa hio jang
tida perna katinggalan dalem segala oepatjara jang
bersifat agama. Menoeroet kapertjaja’an, asep dari
itoe doepa hio jang haroem ada poenja kakoeatan
boeat sampeken si pendowa poenja oetjapan dan per.

moeho@nan pada ifoe machloek-machloek soetji jang
ditoedjoeken, biarpoen’ bagimana djace marika ada.
Dalem tjerita-tjerita Tienghea sering ditoetgerken,
bagimana goeroe-goeroe soetji jang tinggal di atas
goenceng jang mentjil sendirian, bisa lantes insjaf
atas addnja orang jang hendah memoehoen apa<ipa
padania; koetika salugi doedosk bertapa dalem lebang

SEMBAHJANGAN TIONGHOA.

gowa jang soenji ia kena endoes baoenja asep hio iang
disoeloet oleh salah-satoe moeridnja jang mendowa
dari tempat djaoe aken moehoen perteeloengannia.

Dipandang satjara practisch, memang itoe doepa
hio, seperti djoega kemenjan, moestaki dan laen-laen
jang biasa digoenaken oleh orang priboemi di
kapoeloan Indonesia, ada mempoenjai pengaroeh
boeat bangkitken perasaan soedjoet, hormat dan soetji
di waktos melakoeken pemoedjaan. Satoe orang
Tionghoa jang sadari masih anak.anak soedah sering
tjioem baoenja asep hio dan kajoe garoe (tjendana)
jang dibakar koetika dibikin sambahjangan pada le-
loehoer atawa di klenteng, tida nanti bisa loepaken
sampe pada hari toeanja. Saban kalih ia kena endoes

PEMANDANGAN SAM KAUW.

itoe matjem wewangin, perasaannija jang soedjoet
pada agama nanti berbangkit kombali, dan pikiran
jang kaloet dan tergontjang bisa mendjadi lebih ten.
trem, sedeng ingetan jang koerang baek bisa lebih
gampang dikendaliken,

Tjaranja orang menjoeloet doepa hio pada waktoe
sembahjang tida boleh sembarangan, hanja ada di-
sertaken atoeran jang tetep. Boeat leloehoer atawa fa-
milie jang soedah meninggal moesti doea batang pada
saban orangnja; kapan sembahjang pada machloek
soelji biasanja tiga, dan pada Thian (Langit atawa
Toehan) sembilan batang. ltoe hio haroes dipegang
dengen doea tangan di betoelan hati, dan lantes di-
angkat sampe ka atasan kepala, ta@eroen dan naek

sampe ampat kalih boeat sembahjang pada leloehoer,
tiga kalih pada machloek soetji, dan sembilan kalih
pada Thian, dan sasoedahnja itoe hio ditantjep, orang
biasa berloetoet di lantei boeat sakean kalih djoega.

Dipegangnja itoe hio di betoelan hati, dan diangkat
naeck sampe ka atasan kepala, ada symboel dari ka-
sosdjoetan dan kasoenggoean, jaitoe maoe oendjoek
bahoea si pemoedja, dari hati jang soetji dan bersih,
mendjoengdjoeng pada itoe machloek jang dipoedja
sampe di atas batok kepalanja.

Biasanja, salagi pegangin itoe hio di betoelan dada, de-
ngen asepnja mengeboel di depan moekanja, itoe orang
jang sembahjang berdiri diam seperti patoeng dengen
ingetin dalem hati, atawa oetjapken dengen perlahan

9




PEMANDANGAN SAM KAUW.

satjara berhbisik, maksoed boeat apa itoe sembahjang
dilakoeken. Inilah ada berdasar atas kapertjaja’an jang
itoe asep doepa nanti sampeken itoe kabaran pada
siapa jang ditoedjoeken.

Dalem oepatjara sembahjangan jang besar dan pen-
ting, biasanja maksoed dan toedjoeannja, teroetama
jang mengandoeng permoehoenan ini dan itoe, ada
ditoelis di atas sapotong kertas dengen rapih, laloe
dibatjaken dengen sosara njaring oleh jang pimpin
itoe oepatjara, jang dengen begitoe ada berlakoe sa-
bagi pendita. Sasoedahnja abis dibatja, itoe soeratla~
loe dibakar, atas kapertjaja'an bagiannja jang aloes,
jaitoe itoe soerat atawa permoehoenan poenja ,soe-
manget”, nanti sampe pada itoe roh atawa machloek

soetji jang dimaksoedken,

Atoesan dan oepatjara sembahjangan Tionghoa, mas-
kipoen kaliatannja sanget roewet dan diserlaken ba-
njak atoeran, sabetoelnja tiada soesah boeat didjalan-
ken, djikaloe orang hendak berlakoe saderhana dan
fahamken sadja toedjoeannja jang paling perloe. Khong
Tjoe poen ada memberi katerangan dalem Loen Gie
bagian IIl fatsal 12, bahoea jang paling perloe dalem
sembahjangan pada leloehoer atawa machloek soetji
adalah  kasoedjoelan  jang sapenoehnja, seperti
djoega jang disembahjangin ada hadlir di depan si
pemoedja. Orang jang sembahjang angsal djadi sadja,
apalagi djikaloe tjoemah mengirim wakil, ada sama
djoega tida bersembahjang.




PEMANDANGAN SAM KAUW,

Laen dari itoe ada perloe djoega dioendjeek, atoe-
ran dan oepatjara sembahjangan Tionghoa boekan
beratsal dari peladjaran atawa boeah pendapetannja
Khong Tjoe, Loo Tjoe atawa kaoem Buddhist, hanja
soedah ada dan berlakoe riboean taon di moeka Khong
Tjoe, Loo Tjoe atawa Buddha terlahir, brangkalih
soedah mendjadi kabiasa'an oemoem dari zaman sabe-

lonnja ada hikajat. (prehistoric). Khong Tjoe tjoemah
koempoel dan saring itoe atoeran dan adat-istiadat
jang didjalanken oleh berbagi-bagi dijnastie koeno,
jang amat boleh djadi telah tjangkok itoe dari adat
kabiasa'an jang soedah berlakoe lebih doeloe lagi.
Agama Buddha jang dateng beberapa abad sasoedah~
njia Khong Tjve, tida merobah lto¢ ateeran oemoem,

i

malah kaosm Buddhist Tionghoa telah gaboengin
itoe samoea mendjadi saloe dengen oepatjara Bud-
dhist, lantaran mana sembahjangan pada leloehoer
berdjalan teroes, dan kaoem Buddhist Tionghoa dji-
kaloe meninggal djarang jang maijitnja dibakar.

Sampe disini ini pembitjara’an saja achirken, dan
laen boelan manti disamboeng lagi.

ila

Pembatja jang terhormat,

Sekarang, aken samboengin apa jang soedah dibi-
tjaraken pada boelan jang laloe, saja maoce toeloerken
sembahjangan iionghoa jang disertaken sesadjéen.

Ini matiem sembahjangan, jang mendjadi sabagian de-

'




PEMANDANGAN SAM KAUW.

ri oepatjara berbagi-bagi agama, baek jang menjembah
satoe Toehan. Dewa-.dewa atawa poen roh leloehoer,
toedjoeannja jang feroetama ada boeat menghormat
dan mentjari koasenia dengen djalan melakoeken pe-
ngorbanan. Malah di zaman koeno ada banjak orang
jang, aksn oendjoek hormat dan baktinja pada Toehan
atawa Dewa jang hendak dibillin senang hatinja, telah

lakoeken pengorbanan manoesia jang disembeleh di
atas altaar, dan itoe korban ada djoega anaknija sendiri
seperti ditoetoerken dalem Bybel Genesis Fatsal XXII,
lelakonnja Abraham (Ibrahim) jang hendak kerbanken
poetranja, Isaac, kapada Toehan, Djoega dari boenji-
nja ajat 7 dan 8 dari ini fatsal, jang menoetoerken per-
tjakepan antara Abraham dengen gastranja itee, orang

14

SEMBAHJANGAN TIONGHOA.

bisa dapet taoe bagimana di zaman doeloe soadah men=
djadi adat kabiasa’an aken menjembeleh domba jang
dagingnja dibakar sabagi sadjian kapada Jehovah, itoe
Toehan dari kaoem Kristen. Dan ini mfatjem pengor-
banan dengen menjembel2h kambing alawa domba ada
ditetepken djoega dalem agama Islam.

Penjoegoehan Tionghoa kapada Jang Soetji, Dewa,
Malaikat, Toapekong, Leloehoer dan laen-laen jang
termasoek dalem kalangan aloes, ada roepa-roepa ma-
tiem, Kapan jang disembahjangin ada satoe Buddha
atawa orang soetji dari golongan Buddhist, itce sadjian
hanja ada beroepa boeah boeahan, kembang dan
koewe-koewe jang sama sekalih tida ketjampoeran
barang berdjiwa, oepamanja itoe koewe tida boleh di-

15

sertaken boemboe jang memake gemoek binatang.
 Beeat sembahjang lelocheer atawa saorang soetji
dan terhormat, ada diliat lebih doeloe kabiasa'an itoe
orang pada wakioe hidoepnja. Djikaloe ia ada satee
bhikkhu (hweshio) atawa vegelarier jang tida pernah
dahar barang berdjiwa, itoe makanan jang disadjiken
poen ada bersetoedjoean dengen kabiasa’an pada wak-
toe hidoepnja — sama sekalih tida disertaken harang
berdjiwa. '

Sembahjang Thi-kong atawa Toehan, jang biasa
dibikin oleh orang Tienghoa dari provincie Fuhkien
pada satiap boelan kasatoe maleman tanggal sembilan
(Tjiagwee Tjee-kauw), poen tida disertaken barang
berdjiwa, tjoemah beroepa boeah-boeah, koewe-koewe

10

dan manisan.

Tapi sembahjang besar jang dipimpin oleh Keizer-
keizer atawa Radja di Tiongkok, jang diteedjoeken
pada Langit (Thian), ada disertaken pengorbanan bi-
natang, beroepa kambing, babi, dan sampi, jang toe-
boehnja masih boelet tapi soedah dibersihken,

Laen-laen sembahjangan pada Toapekong atawa ma-
jaikat-malaikat jang mengoeasain boemi, oemoemnja
disertaken daging binatang, dan begitoe poen boeat
rohnja orang jang koetika hidoepnja biasa dahar da-
ging, atawa poen jang tida kataoean betoel ada vege.
tarier (tjia-tjay).

Sembahjang menjoegoeh jang ditoedjosken pada La-
ngit dan Boemi, jaitee pada kakeeasa’an jang menga-

17

toer ini doenia, menjipta dan memelihara segala apa
— dalem pakerdja'an mana ada sadjoemblah besar
malaikat-malaikat jang toeroet ambil bagian — orang
biasa sadjiken segala apa jang ini boemi kaloearken
dan djadi makanannja manoesia sahari-hari, terifoeng
djoega binatang tevanak, jaitoe jang dipiara oleh ma-
noesia dan biasa didahar,

Itoe sembahjangan oemoem biasa dibikin saliap taon
tiga kalih: di pertengahan Moesim Semi(Tjeng Beng),
di permoela’an Moesim Rontok (tanggal 15 Tjhitgwee
atawa Boelan IKatoedjoeh, maka dinamain ,Sembah-
jang Tjhitgwee phoa”" atawa Pertengahan Boelan Ka-
‘toedjoeh), dan sembahjangan achir taon (Ti Sik).

Maski maksoed atawa toedjoean dari ini tiga sem-

18

bahjangan oemoem ada soepa-roepa matjem, tapi orang
poen bisa djoega bajangken dan aesoet atsal-moelahiija
atawa poko-dasarnja jang teroetama, Pendoedoek di
Tiongkok pada zaman koeno, dan malah sekarang
poen, ada terdiri kabanjakan dari kaoem fanl, jang
hideep dari bertjoetjock-fanem. Kapan Mossim Semi
dateng, saldjoe soedah loemér, tetoemboean moelal
bersemi, soempoet di tegalan soedah toemboe kom-
bali, dan matuur kaliatan seperti sedar dan berbangkit
poelah dari poelesnja selama Moesim Dingin—adalah
temponija aken sekalian orang tani bersiap boeat oesaha-
ken sawah dan tanah ladangnja. Di masing-masing desa
— jang di Tiongkok kabanjakan terdiri dari satoe fa-
milig — orang berkoempoel boeat bekerdja sama-sama,

10

dan sabelonnja moelai angkat patjoel dan loekee, ma-
rika Bikin sembahjang meminta berkah dan toendjangan
pada sekalian malalkal jang mengeeasain langit dan
boemi, dan djoega pada lelochoernja sendiri, soepaja
oesahanja itoe berhalsil bagoes. Begitoelah itoe orang-
erang fani telah bikin sembahjangan besar jang mirip
seperti Sidekah Boemi di Java, dengen sadjiken roe-
pa-roepa makanan pada malaikat atawa Toapekong
di Klenteng, dan di moeka altaar dari leloehoer di
masing-masing roemahnja, dan sasoedah abis sembah-
fang itoe barang santapan laloe didahar rame-rame
seperti dalem pesta,

Sembahjangan Tjhitgwee atawa Boelan Katoedjoeh
jaitoe di permoela’an Moesim Rontok, diadaken koetj-

20

ka soedah atawa ampir panen, hal mana bagi kaoem
tani segala bangsa di mana-mana negri selalee dira-
jaken dengen kagirangan. Ada pantes dan sawadjar-
nja djikaloe marika, jang berkoempoel bosat petik
hatsil sawah dan ladangnja, atawa baree angkoetin
dan simpen itoe di daleni leemboang, membikin pesta
kagirangan berbareng dengen oendjoek rasa sockoer
dan terima kasihnja pada sekalian malaikat jang me-
ngoeasain boemi dan pada leloehoernja jang telah
memberi berkah dari alam aloes hingga oesahanja
berhatsil. Dalem ini sembahjangan marika tida loepa
boeat menderma djoega pada roh-roh bertjilaka jang
felantar lantasan tida poenja familie jang menjembah.
jangin, atawa jang terhoekoem dalem naraka lantarap

kadosa’annja, jang katanja pada itoe boelan ada di-
beri kabebasan boeat kaloear dari tempat siksa‘an,
soepaja bisa terima itoe sadjian, jang biasa dibikin di
meeka roemah klenteng jang teroetama dari sasoea-
toe kota atawa desa dan ditaro di atas panggoeng,
Kapan oepatjara sembajang selese laloe diberi kames-
dika’an pada orang miskin boeat ambil dengen per-
tjoemah menoeroet soekanja, hingga terdjadi ,re-~
‘beetan.”

Sembajangan Achir Taon, jang biasa dibikin satoe
atawa doeea hari dimoeka Taon Baroe, ada berdasar
atas doea maksoed: kasafoe, boeat menjataken rasa
soekoer pada malaikat dan lelochoer atas berkah jang
diterima dalem itoe sapandjang taon; dan kadoeg;

boeat sadjiken lebih doeloe segala barang santapan
jang telah disedia centoek merajaken Taon Baroe,

Ada banjak orang jang mempoenjai kabiasa'an aken
pada saban achir taon peringetin segala kadjadian
dalem itoe antero taon jang telah dialamken oleh ia
sendiri dan familienja. Jang beroenteeng merasa soe:
koer dalem hatinja boeat itoe berkah, dan jang ber-
titlaka atawa alamken nasif boeroek mengharep nanti
bisa menampak perobahan jang menjenangken dalem
taon jang aken dateng. Ini peringetan dan pengharep,
an membikin orang djadi dapet andjoeran beeat me.
ngoendjoek rasa soekoer pada Jang Koeasa dan le-
loehoernja kapan bernasif baek, dan memoeheen
berkah dan perloeloengan kapan banjak dapetken hal

jang tida enak. Dan ini samocea mendjadi alesan
boeat-adaken itoe sembahjangan pada Malaikat, Bud-
‘dha, Toapekong, dan di reemahan pada roh leloekaer.

Djeega pada saban ampir Taon Baroe segala orang,
kaja atawa miskin, moesti sediaken banjake atawa se-
dikit barang makanan jang rada leear biasa, seperti
koewe-koewe, manisan dan sabaginja, boeat disoe-
goshken pada tetamoe-fetamoe jang dafeng berkoen-"
djoeng. Saorang jang mempoenijai familie besas mqestl
tesima banjak tetamoe jang dateng dari tempat djace
dan liwatken itee harian Taon Baree dalem roemah-
nja, lantaran mana haroes disediaken banjak malfanan.
Maka dalem sembahjangan Achir Taon biasanja ada
disadjikem makanan dan keewe-keewe lehih banjak

dari biasa berhoeboeng dengen persedia’an boeat
Taon Baroe. Dan saorang jang membakti pada iboe-
bapa ada dengen sawadjarnja djikaloe sadjiken itoe
makanan boeat pesta Taon Baroe pada leloehoernja
lebih doeloe, - sabelonnja didahar oleh familie dan
sobal sobatnja. Inilah ada tanda dari perasa‘an aloes,
prilakoe sopan dan boedi jang tinggi. Djoeroe sjair
Lie Kim Hok ada toelis:

D jikaloe iboe-bapa poenja makanan enak,
Marika tiada raati loepakapada anak,

Maka ada sanget ketjiwa kapan itoe anak, jang
soedah koempoel makanan sedep boeat rajaken Taon
Baroe, tiada inget pada erang toeanja biarpoen telah

lama meninggal, siapa Koetika masih hidoep begi.
foe ftelattn boeat kasih ia itjipin segala roepa maka-
nan lezad jang marika ada poenja, Malah saorang
jang mendjalanken kabaktian pada iboe-bapa dengen
terliti, biar poen boekan dalem moesim sembahjang,
tiada loepa boeat sadiiken di atas altaar aboe leloehoer
segala barang makanan, oepama koewe, bischuit, dan

boeah-boeah jang loear biasa, jang ia dapet beli, bikin
sendiri, petik dari kebon, atawa terima sabagi bingki-

san dari laen orang.
Inilah beekan berarti ia maoe soeroe itoe lelochoer

‘poenija roh dakar itoe makanan, hanja ia lakoeken itoe
kerna terdjoeroeng oleh peringetan ingin membales
boeat katjinta'an besar jang ia telah ferima, sifat ma~

na moesti diampoenjai oleh samoea manoesia jang so~
pan-santoen dan aloes perasa’annja,

Djadinja itoe sembahjang-sembahjangan oemoem
menoeroet atoeran dan kabiasa’an Agama Tienghea
atawa Sam Kauw, jang sekarang orang biasa pan-
dang sabagi perboeatan bodo, sia-sia dan ,memberat-
ken” kerna ,memboeang oewang pestjoemah,” sabe-
nernja ada mempoenja dasar jang pantes dan sawa-
djarnja kapan dioesoet dari maksoed atawa toedjoe-
annja jang bermoelah.

Katerangan lebih djaoce saja nanti beriken dalem
pembitjara’an jang besikoet.

fee.

Pembatja jang terhormat,

Seperti soedah ditevangken dalem lezing dari boe:
lan jang laloe, itee kabiasa’an menjembeleh binatang
boeat disadjiken pada Toehan ada didjalanken djoega
oleh orang Kristen di zaman koeno, seperti diteetoer-
ken dalem Bijbel. Tentang orang Islam, itoe atoeran
ada dipegang dengen tegoeh, dan sasoeatoe Moslimin
jang mampoeh, pada saban hari raja Bairan atawa
Lebaran Hadji jang dinamain pesta ldoe'l Korban.
biasa menjembeleh binatang, kabanjakan kambing ata-
wa domba, jang dagingnja satoe per tiga didahar da-
lem roemah, satoe per tiga lagi dianterin pada koe-
lawarga jang tinggal terpisah, dan sisanja, satoe per

tiga, disideldahken pada orang-orang miskin. Djadi-
nja iloe penjoegoehan pada Toehan jang ditoedjoe-
ken ka djoeroesan Mekkah, ada termasoek djoega pa-
kerdja’an wmiengamal pada orang jang kakoerangan.
Itoe kabiasa'an sedia banjak makanan boeat mera~
jaken Lebaran dari orang Priboemi di Java poen ada
mengandoeng sifat agama dan kabaktian, sebab di
itee hari pada saban roemah oring bikin side-
kah kaselametan lantaran seedah selese berpoeasa,
dan komoedian itoe barang makanan, salaennja dida-
har sendiri dalem roemah, dipake sabagi antesan pada
sanak familie jang pernah toea, dan ada djoega jang
didermaken pada tetangga jang miskin. Adalah satoe
pemandangan menarik dan indah sekalih aken menjak-

]
siken bagimans di waktoe pagi dari harian Lebaran
banjak orang jang djalan di stsaat sambil membawa
rantang makanan ka reemah orang toeanja boeat me-
ngoendjoek bakti. Saja kenal saorang prampeean jang
boeta kadoea matanja, jang tinggal dalem kampoeng
soenji, saban Lebaran tesima banjak beras dan ma-
kanan dari familie dan sobat-sobatnja atawa tetang-
ganja jang mendjalanken kawadjiban Agama boeat
mengamal.

Toedjoean sembahjangan Tionghoa poen ada mirip
begitoe. Orang sedisken banjak makanan boekan
boeat didahar sendiri, hapja oenteek dibagi-bagi pada
familie jang tinggal di laen roemah tapi letaknja tida
teslaloe djace, pada tetangga, sobat-sebat dan pega-

we-pegawe. Sembahjangan leloehoer dari satoe Kei-
zer atawa Radja di Tiongkok moesti disertaken banjak
binatang, seperti sampi, kambing dan babi diseboes
tapl toeboehnja, jang soedah dibersihken, masih bee-
let, sebtab itce daging komeedian moesti dihadiaken
pada samoea pembesar tinggi dalem iboekota, kabia-
sa’'an mana kapan dialpaken ada dipandang sabagi
pelanggaran besar pada adat lembaga. Begitoelah
koetika Khong Tjoe letakken djabatannja sabagi fer-
dana mantri dari Negri Louw lantaran radjanja jang
fergila-gila prampoean tida maoe perhatiken oeroes-
an negri dan tida perdoeliken iapoenja nasehat, alesan
jang Khong Tjae goenaken adalah lantaran (1og radjs
eaedah tida anterken pada itoe fesdana mantri deging

jang bekas dipake sembahjang, pelanggaran mana di-
pandang sabagi tanda jang itoe radja soedah tida
hargaken lagi pakerdja’annja.

Sembahjangan dari orang preman di roemahan ada
menggoenaken djoega itee ateeran. Begitoe lekas
itoe sembahjangan selese, oramg lanies repot atoer
pengiriman dari sajeer, daging dan koewe-koewe
pada familie, sobat-sebat dan kenalan jang deket.
Banjaknja itoe kiriman ada bergantoeng pada besar
ketjilnja itee sembahjangan dan bahan jang digoe-
naken. Dalem hal jang Kabanjakan itoe pengiriman
tjoemah beroepa satoe piring koewe-koewe, apalagi
antara orang jang koerang mampoeh.

Ada heberapa matjem sembakjangan, segerti di hast’

permoela’an dari moesim sedjoek (Tang-tjee) jang
diseboet ,Sembahjangan Rondee,” dimana erang-
orang jang lagi herkaboeng tida boleh toeroel ambil
bagian. Tetangga atawa sobat-sobatnja jang jang faoe
itoe familie tida toeroet bikin rondee, biasa mengan-
ter soepaja marika poen bisa toeroet dahar dan dapet
berkah dari itoe hari baek.

Begitoelah itoe kawadjiban boeat saling menganter
makanan pada saban bikin sembahjangan menoeroet
moesim, ada djadi samatjem tali pengiket boeat me-
negoehken perhoeeboengan familie dan persobatan,
sabagi tanda dari saling menjinta dan mengéndahin
saloe pada lasn, Djadinja satlap taen tiga kalih ltoe
perhoehasngan diperkogatken dan divapetken oleh

itoe ateeran agamia jang berhoebeeng dengen sem-
bahjang leloehoer,

Sembahjangan besar atawa sembahjangan oemoem,
dimana samoea pendoedoek dari satoe desa atawa
kota ada toeroet ambil bagian, biasa dibikin dalem
klenteng, dan jang paling rame ada sembahjangan
boelan katoedjoeh, sebab biasanja di Tiongkok dalem
ini beelan panen soedah masoek. Dalem kota-kota
besar itoe matjem sembahjangan diadaken beberapa
kalih dalem berbagi-bagi klenteng jang berlaenan.
Orang.orang jang menoendjang oewang boeat ifoe
karaja’an nanti dapel bagian daging reboes jang behas
dipake sembahjang boeat dimasak lsgl di roemahnjs
dgn dibikin sejoer menoeraet soskanls sendirl.

Dengen begitoe djadinja orang bisa mengarli, ke~
napa dalem sembahjangan di klenteng oemoem jang
Boekan termasoek klenteng Buddhist, biasa disadjiken
binatang-binatang jang toeboehnja masih boelet dan
tjoemah diseboes sadja. Malah sembahjang di roemah-
an -poen orang biasa pake sam-sing jang terdiri dari
ajam, bebek, daging babi, dan ada djoega ikan, jang
samoea masih boelet, atawa belon didjadiken sajoer
dan diboemboein. \

Orang jang tida taoe toedjoean lebih loeas dariitoe
sembahjangan sering madjoeken pertanja’an ; apakah
kiranja itoe Toapekong bisa dahar itoe binatang jang
masih boelet dengan begitoe sadja? Apakah itoe roh
dari leloehoer — kaloe betoel marika bisa dahar itoe

sadjian — nanti maoe terima ajam dan bebek atawa
ikan jang masih boelet dan daging sapoteng besar
jang tjeemah direboes sadija, tida disertaken boemboe
apa-apa?

Ini matjem pertanja‘an jang bessifat mendjengékin
nistjaja tida perloe dimadjoeken kapan itoe orang soe-
dah taoe jang itoe barang-barang sembahjang sabe-
nernja boeat dibagi-bagiken pada erang banjak, dan
itoe daging dan laen-laen jang masih satengah mateng
ada boeat dikerdjain lagi oentoek didahar same-rame
atawa dianlerin pada familie, sobat dan tetangga, be-
gitoe lekas itoe sembahjangan soedah selese, sabagi
tanda hormat, {jinta dan peréndahan atawa poen'sym-
pathie, hal mana soedah pasti bakal menambahin ka-

rapetan hati dan lahirken perhozsboengan jang lebih
baek.

Dalem tempo jang belakangan ini, antara golongan

. ymodern” jang tida taoe soeal sembahjangan Tiong.

hoa, atawa poen fihak jang maoe mend elekin Agama
Tionghoa, biasa kamoekaken atas bodo dan sia-sianja
boeat ,kasih makan” pada rohnja orang jang soedah
mati. laorang tida inget, djikaloe orang Kristen, se-
perti ditoetoerken dalem Genesis, korbanken domba-
nja boeat sembahjang pada Toehan, atawa orang ls-
lam dalem karaja’an Idoe'l Korban sembeidh heiwan
jang kepalanja ditoedjoeken ka djeeroesan Mekkah,
itee samoea boekan boeat ,kasih makan” pada Allah,
hanja sabagi tanda dari kabaktian dan kasoed joetan

Djikalee dengen sadjiken makanan penoehsamedjadi
moeka altaar abos leleehoer osang Tionghoz poenja
toedjoean ada boeat ,kasih makan” pada itoe zoh-roh.
marika tida nanti lakoeken tjoemah tiga atawa ampat
kalih dalem satoe taom, hanja itoe penjoegoehan di-
adaken saban hari, sebab djikaloe tida begitoe, iloe
roh-roh nanti mengamoek atawa bertreak dari kala-

paran | Siapakah jang bisa tahan kaloe dikasih makan
dalem beberapa boelan satoe kalih?

Laen alesan lagi jang sering dimadjoeken terhadep
sembahjangan Tionghoa adalah ,memborosken oe-
wang pertjeemah” hingga memberatken pada golongan
“miskin dan memoesingken pada familie di dalem roe-
mah jang moesti bekerdja keras saban kalih hendak

blkin sembahjangan.

Itoe alesan ,memoesingken” ada jang paling lemah,
sebab samoea pakerdja'an, pergerakan, pakoempoelan,
karaja'an, atoeran agama, atawa pesta dan oepatjara
kamatian, pernikahan, jubelium, hari taon, peringetan,
dan laen-laen, banjak atawa sedikit moesti sadja me-
moesingken. Malah bikin picnic, atoer pertandingan
voetbal, tennis, badminton, adaken excursie dengen
poeloehan orang, boeat jang memimpin dan menga-
toer itoe rombongan djoega memoesingken. Pesta
Kerstmis, St Nikolaas, Lebaran, Tjapgouwme dan
laen-laen karaja‘an agama, djoega memoesingken. Ta-
pi toch kaloe dari satoe ka laen taan, dari satoe ka
laen minggoe, itoe samoea acliviteit berdjalan teroes

dengen tida ada mandeknja, adalah dari lantaran erang
bessedia boeat hadepken segala kapoesingan sogpaja
bisa sampeken maksoed dan toedjoeannja. Menga-
pakah kaloe bikin sembahjang lcloehoer lantes diang-
gep memoesingken ?

Tentang kaborosan atawa ,memboeang oewang
perfjoemah” poen tida bener sama sek:lih, kerna

boeat itoe sembahjangan tida ada begrooting tetep
dari djoemblahnja oewang jang haroes digoenaken,
hanja masing-masing familie boleh atoer jang ber-
imbang sama kakoeatannja. Dalem kitab Loen Gie
bagian III fatsal 4 Khong Tjoe ada bilang: ,Dalem
oepatjara pesta sociaal, lebih baek berlakoe himat
dari-pada oendjoek karojalan; kamatian, ada lebih

bask mengoendjoek- kasedihan jang sasoenggoenja

“dari~pada menaro perhalian dengen terliti sekalih pa-

pa segala matjem atoeran.”

Dari sebab itee sembahjangan-sembahjangan me-
noeroet moesim ada bersifat sociaal, maka orang
poen tida oesah paksaken diri kapan kaoewangannja
tida mengidzinken.

Sabaliknja boeat orang jang biasa hidoep pelit dan
tjekdk leher, itoe kabiasa’'an sembahjang malah bikin
ia berani merogo sakoenja lebih dalem boeat beli
barang makanan loear biasa dan jang familienja tida
pernah dahar katjoeali di waktoe bikin sembahjangan !

Djoega itoe orang-orang jang biasa bikin atawa beli
banjak koewe dan daging goena sembahjangan soe-

paja Hisa memberi anteran pada familie dan tetangga-
nja, tida boleh dibilang ,memborosken oewang per-
tjoemah”, keina itoe orang jang terima itoe pem-
berian biasa membales djoega padanja. Boleh djadi
sekarang ini kabiasa'an soedah tida diperhatiken de-
ngen betoel, apalagi oleh golongan modern, tapi kita-
erang bisa liat toedjoeannija itoe adat kabiasa'an boeat

saling kasih persen barang sembahjang ada sampe
baek kapan dipandang dari soedoet persobatan dan
sikep saling menghormat atawa menjinta. Ini matjem
berkah dan kabaekan ada lebih mahal dari-pada har-
ganja itos barang makanan. Itee oewang beberapa
roepiah jang dipake boeat beli koewe, boeah dan
daging, jang komoedian dipake merapetken persobatap

dan. memberi kagirangan pada familie, pegawe dan
tetangga, tida bisa dibilang telah ,diborosken dengen
sia-sia!“

Bamjak karenggangan antara familie, kaéntjeran da-
lem persobatan, sikep dingin,Kakoe dan asing anfara
tetangga, bisa dilinjapken kapan kiranja orang-orang
Tionghoa modern mendjalanken teroes itoe:adat ka-
biasa’an dari zaman koene,

Ada djoega orang jang bilang, kaloe maoe makan
enak, maoe kasih persen koewe, boeah, sajoer, daging
dan laen-laen pada sobat atawa tetangga, orang poen
bisa lakoeken itoe kapan sadja ia maoe, traoesah me-
noenggoe sembahjang lebih doeloe !

Dengen menggoenaken ini alesan, erang poen bisa

bilang, boeat kasih parsen barang maenan pada anak-
anak, atawa tanda mata pada kekasih dan sobat-sobat,
orang poen traoesah repot kaloe soedah dateng pesta

+ St Nikolaas atawa Kersimis!

Orang Islam traoesah sedia makanan dan pakean
baroe koetika Lebaran, kerna itoe samoea bisa dibeli
satiap hari |

Ini matjem pikiran teranglah tida menjotjokin sama
watek manoesia jang menghargain tinggi pada traditie
atawa kabiasa'an toeroen-menoeroen, apalagi jang
berhoeboeng dengen agama, dan kapan itoe traditie
dihapoesken atawa dibikin roesak, orang banjak poe-
nja kaberoentoengan nistjajalah toeroet terganggoe
djeega.

Demikianlah ada pendapetan saja tentang itoe sem-
bahjangan pada leloehoer dari bangsa Tionghoa, jang
maskipoen ada satoe pendirian sanget koeno jang
soedah berlakoe djace lebih doeloe di moeka Khong
Tjee, tapi masih bisa mendatengken banjak kabaekan
kapan dilakoeken oleh orang sekarang, menoeroet soe
manget dan toedjoeannja jang sedjati.

.

Pembatja jang terhormat,

Seperti soedah diterangken pada boelan jang laloe,
itoe sembahjang menjoegoeh dari bangsa Tionghoa,
baek jang dilakoeken oleh Radja-radja dan ditoedjoe-
ken pada Langit dan Boemi, atawa oleh masing~ma-

sing familie pada Toapekong atawa Leloehoer jang
telah meninggal, boekan samatjem oepatjara prive,
hanja bersifat oemoem, kerna itoe barang makanan
jang bekas dipake sembahjang biasa dibagi-bagiken
pada familie jang tinggal di laen roemah, sobat-sobat,
tetangga dan pegawe-pegawe, hingga dengen begitoe
djadi tertjipta tali persobatan jang tegoeh dan ka-
rapetan hati jang mengandoeng tjinta dan sym-
pathie satoe pada laen.

Dari sebab itoe sembahjangan ada mempoenjai
dasar agama, maka orang tida boleh bikin sasoekanja
dan sadjadinja sadja menoeroet pikiran dan atoerannja
sendiri, hanja segala apa moesti dilakoeken menoeroet
adat kahiasa'sp ocemoem jang soedah begdialan toe~

roen-menoeroen dari tempo doeloe, dan ada ditetep-
ken oleh pendiri dari masing-masing dijnastie, jaitoe
kaoem karadja’an jang memerentalr ganti-berganti di
Tiongkok.

Apa jang orang Tionghoa lakoeken sckarang dalem
soeal sembahjangan, sabagian besar ada mengikoetin
atoeran dari dijnastie Tjhioe, di bawah pamerentahan
mana Khong Tjoe telah terlahir dan hidoep. Maski
Khong Tjoe ada kenal djoega atoeran dari dijnastie-
dijnastie Hee dan len jang jang memerentah lebib
doeloe, tapi ada dengen sawadjarnja djikalee ia ikoetin
atoeran dari dijnastie jang lagi berdjalan, dan jang
gemoemnja dinamaken ,Peradaban Tjhiee” atawa
Tjhioe Lee. Djadinja itoe segala atoeran-atoeran sem-

A7




PEMANDANGAN SAM KAUW.

bahjangan dan oepatjaranja jang dikamoekaken oleh
kaoem jang anoet peladjaran Khong Tjoe, jang dise-
boet djoega Khong Kauw, sabenernja boekan beratsal
dari pendapetan atawa pikirannja Khong Tjoe sendiri,
jang tjoemah koempoel dan pelihara itoe soepaja di-
kenal oleh orang banjak, hanja soedah berlakoe be-
berapa abad lebih doeloe koetika dijnastie Tjhioe
baroe berdiri. Dan apa jang pendiri-pendiri dari itoe
dijnastie soedah atoer dan fetepken, poen sabagian
besar boekan marika poenja pendapetan, hanja me-
niroe atawa menjangkok ka'adaban jang soedah ada
lebih doeloe dengen disertaken beberapa pertambahan
dan perobahan.

Begitoelah kapan dioesoet teroes-meneroes, orang

tida bisa taoe lagi di mana seembernja jang betoel,
kerna banjak dari itoe atoeran dan oepatjara soedah
ada di zaman koetika bangsa Tionghoa belon mem-~
poenjai tjatetan hikajat jang ferang, jaitoe jang dise~
boet, tjara Inggris, Pre-historic Age. Dan dari saking
koenonja, sabagian dari itoe atoeran dan oepatjara
orang tida dapet taoe lagi maksoed dan toedjoeannja
jang benmer, boekan sadja di zaman sekarang, tapi
djoega koetika Khong Tjoe masih hidoep. Ini bisa
diboektiken dari perkata'annja Khong Tjoe sendirj
jang ada dimoeat dalem kitab Loen Gie djilid IlI fat-
sal 11. Koetika orang menanja apa maksoed atawa
artinja itoe sembahjangan besar, Khong Tjoe men-
djawab: ,Akoe tida taoe, Siapa jamg tace artiannja

nanti dapetken, boeat memerentah soeatoe karadja'an
sama djoega gampangnja seperti meliat pada ini“ —
lantes Khong Tjoe kasih oendjoek telapakan tangannija.

Dengen ini perkata’an mendjadi terang, bahoea
banjak dari maksoed dan artiannjaitoe sembahjangan-
sembahjangan besar jang biasa diadaken menoeroet
djalannja moesim dan jang mendjadi kawadjiban dari

Radja-sadja, tida dapet diketacei lagi arti dan toe-
djoeannja dari lantaran soedah terlaloe koene dengen
tida ada katerangannja, atawa djikaloe sa’ande ada
djoega tjaletannja, lama-kalama’an telah terlinjap, lan-
taran mana saorang pande sepesti Khong Tjoe jang
menjelidikin riwajat dan peradaban koeno dengen sa~
nget terliti, tida bisa taoe sampe abis agti dan mak-

soednja samoea,

Tapi Khong Tjoe poenja djawaban ,akoe fida taoe“
boekan berarti ia tinggal gelap sama sekalih tentang
itoe soeal jang ditanja. Dalem banjak hal Khong Tjoe
tida maoe lantjang kamoekaken iapoenja pendapefan
atawa hatsil dari penjelidikan, kapan tida disertaken.
boekti- boekti jang menetepken kabenerannja. Inilah
ada tjara wetenschappelijk jang mendjadi kabiasa’an
dari achli-achli ilmoe pengataoen zaman sekarang
jang tida berani gegabah madjoeken satoe theorie ata-
wa pendirian jang tida ditoendjang oleh alesan-alesan
tegoeh.

Khong Tjoe poenja sikep berhoeboeng dengen
pemetjiahan maksoed dap artiannja sembahjangan be-

sar, orang bisa liat lebih djelas dari boenjinja kitab
Loen Gie djllid 111 fatsal 9, dimana ia menerangken :

wAkoe bisa toetoerken adat istiadat dari Karadja'an
Hee, tetapi orang dari negri Ki(toeroenan Karadja’an
Hee), tida bisa beri kasaksian tjoekoep atas kabener-
annja akoe poenja perkala’an. Akoe bisa toetoerken
adat-istiadat dari Karadja'an len, tetapi orang dari negrl
Song (toeroenannja Karadja'an len) tida bisa beri ka’
saksian tjoekoep atas kabenerannja akoe poenja per-
kata'an. Marlka tida bisa memberi kasaksian lantaran
boekoe-boekoe tjatetan dan orang-erangmja jeng bi-
djaksana sanget kakoerangan. Dijikaloe ada sedia
tjoekoep nistjaja akoe bisa tarik aken marika menoen-
djang apa jang akee bilang."

Djadinja maski Khong Tjoe ada taoe apa-apa, ia
lida berani gegabah siarken, apalagi itoe oepatjara
sembajang poenja maksoed, arti dan toedjoean, ada
amat samar danr soelit, hingga tida sembarang orang
bisa mengarti, tereetama bagian-bagiannja jang gaib
dan bersifat resia.

Tentang adanja itoe pengaroeh gaib dasi satoe sem.
bahjangan besar, jang menentremken negri dan men.
datengken kaselametan pada manoesia, itoelah Khong
Tjoe tida sangsiken lagi. lapoenija katerangan, bahoea
siapa jang taoe artinja itoe sembahjang nanti bisa
memerentah negri dengen sama djoega gampangnja
seperti meliat telapakan tangan sendiri, ada mengoen-
djoek jang Khong Tjoe sampe insjaf atas kapenting-

annja bagi doenia dan manoesia.

ltoe sembahjangan besar jang biasanja dipimpin
oleh Keizer atawa Radja sendiri, ada mempoenjai ka-
pentingan loear biasa, sebab Keizer di Tiongkok,
sabagi djoega samoea pembesar civiel, dari Ferdana
Mantri {Tjay siang) sampe Tetoea kampoeng, ada me-
lakoeken djoega pakerdja'an seperti pendita. Satoe

Keizer biasa digelar ,Thian Tjoe” atawa ,Poetra
Langit,”” dan ada djadi perantara‘an antara manoesia
dengen Jang Maha Koeasa. Maka kapan ia kenal
betoel maksoed dan artiannja itoe sembahjangan,
hingga bisa dapetken perhoeboengan jang langsoeng
kapada itoe Sorga atawa Kakoeasa'an jang Tertinggi
dari ini doenia, ia poen bisa datengken kaberkahan

dan kamahmoeran goena negri dan rahajainja, hingga
pamerentahannja mendjadi ringan dan gampang, kerna

“segala apa ada tentrem, selamet dan santosa. Itoelah

sebabnja maka Khong Tjoe begitoe koekoehin dan
mendesek keras aken Radja-radja haroes berlakoe
bener, bedjik, adil dan soetji, kerna boekan sadja ia
moesti memberi toeladan back bagi sakalian pembesar
dan rahajat hanja, dalem kwaliteit sabagi Pendita Besar
jang mendjalanken ibadah, soedjoet dan bakti, ia poen
bisa bikin neguinja diberkahin oleh Thian dan dilin-
doengin dari mara-bahaja. Inilah jang mendjadisebab
kenapa Khong Tjoe pastiken bahoea kapan satoe ra-
dja berlakoe bener, negrinja nanti tinggal aman dan
rahajatnja tentrem dan poeas. IKKapan satoe Keizer

atawa Radja tida berlakoe bedijilk dan melanggar pada
Teo atawa Wet Kabeneran, boekan sadja negrinja
djadi kaloet lantaran pembesar-pembesar dan rahajat
banjak jang kena pengaroeh boeal meniroe itoe toe-
ladan djelek, hanja bjsa djeega kelanggar bintjana,
seperti kabandjiran atawa kakeringanm, hingga timboel
bahaja lapar, wabah penjakit, hoeroe~hara dan sabagi-
nja, lantaran tida dapetken lagi berkah dari Thian,
Dari sebab orang-orang jang memesentah rahajat,
dari jang paling tinggi sampe pada jang rendah sen-

dirl, ada merangkep pakerdja’an sabagi pendita, maka -

marika samoea moesti berlakoe bener, bedjik dan
hidoep soetji seperti jang ada diharep dari satoe pen=
dita, Goena ini maksoed maka Khong Tjoe kamoe-

kaken Itoe peladjaran tentang Hauw atawa membakii
pada iboe-bapa, jang haroes didjalanken oleh sasoea-
toe anak lelaki, kevna masika, kapan soedah menika,
aken poenja familie dan djadi kepala dari soemah
tangga jang haroes didjaga kaselametannja, seperti
saorang Keizer atawa Radja haroes mendjaga kama-
moeran dari sekalian rahajatnja, Boeat ini maksoed
ltoe kepala dari familie haroes memeoedja pada leloe-
hoer jang telah meninggal deenia sedeng pada iboe~
bapa, kake dan nene, dan laen-laen familie perna toea
jang masih hidoep, ia harees oendjoek bakti dengen
mendjalanken Hauw,

Djadinja Khong Tjoe poenja peladjaran tenfang
membakti pada iboe-bapa boekan tjoemah mengena.

ken atoeran oentoek pergaoelan hidoep, hanja b:r
hoeboeng djoega sama agama, satoe atoeran pendi-

dikan batin boeat menoedjoe ka kalangan kapendi- -

! elah sebabnja maka satoe anak d1m!nt‘a
:;::g.h(:lt';at. menjinta, mendjoengdjoeng dané)er.c:;::
boeat memberi kasenangan dan kapoeasan ];a an:in :
bapanja, sebab kapan itoe orang toea soeda nll{anang“
gal, rohnja jang aken dipoedja oleh s.a.ng ana o
memberi kaberkahan pada antero familie dfngcn 5
dasar atas itoe katjintadn jang soedah tertjipta sada

i ih hidoepnja. _
ko;talt?e m::::( hia ng pP(Lei—-hauw 'atavx'fa .ti.da memb_ntkl;
pada Ibee-bapa koetika hidoep_n;a,. mst]_ala kap;nh_:::
orang toea socdah meninggal ia {ida bisa sembahjang

58

SEMBAHJANGAN TIONGHOA.

dengen soedjoet dan soenggoe hati, Satoe anak jang se-
ngadja bikin iboe-bapanja dapet maloe dan djengkel de-
ngen oendjoek kalakoean jang tida bener hingga dikoe.
toek dan digoesarin, tida ada harepan sem bahjangannja
nanti berhatsil dan mendatengken berkah. Maka boeat
menarik kafaedahan sapenoehnja dari sembahjangan
leloehoer, ada perlos itoe anak, jang bakal mendjadi
»pendita kepala” dari iapoenja familie, dididik beeat
membakti pada erang toea dengen berlakoe bener
dan pantes, la boekan sadja moesti menjenangin pada
iboe-bapa, tapi djoega koedoe memberi nasehat dan
menghalangin kapan meliat fihak orang foea berlakoe
salah dan sesatjang membahajaken bagi dirinja sendiri
atawa bisa bikin ja djadi menjesel di kemoedian hari,

Dengen selaloe mendjaga kaselametan dan kaberoen-
toengannja iboe-bapa atas dasar katjinta‘an dan kabak-
tian, itoe anak nanti mempoenjai kakoeatan soetji
boeat menarik beskah dari roh leloehoer jang ia poe-
dja, seperti djoega satoe orang alim, santri, padri,
bhikkhu dan laen.laen jang mendjalanken penghidoe~
pan soetji dengen sasoenggoenja hati ada poenja pe~

ngaroeh dan kakoeatan dalem dowa-dowanja.

Masih ada banjak lagi jang saja hendak terangken
tentang makseed, toedjoean dan kafaedahannja sem-
bahjangan Tionghoa, tapi lantaran soedah abis tem-
ponja, sekarang saja achirken, boeat disamboeng lagi
dalem boelan jang aken dateng.

(Tercesannja aken dimoeat dalem boekoe
Sam Kauw Serle 9).

